
 

 

       

 

PROCESVERBAL – Tipi i kontratës - Mall  

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

(Ky procesverbal është për efekt publikimi bashkë me dokumentet e tenderit) 

 

 

OBJEKTI I PROCEDURËS: “Blerje shkurre dhe lule sezonale”. 

 

KODI PËRKATËS NË FJALORIN E PËRBASHKËT TË PROKURIMIT (CPV):  

 

03451300-9  

03121200-7  

03451000-6 

 

VLERA E FONDIT LIMIT: 3.318.800 lekë pa T.V.SH. 

 

Në bazë të nenit 21, pika 2, të Ligjit nr. 162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit 

publik”, autoriteti/enti kontraktor, Agjencia Parqeve Urbane ka hartuar procesverbalin për 

argumentimin dhe miratimin e specifikimeve teknike dhe kritereve për kualifikim për 

procedurën e sipërcituar, me përmbajtjen si më poshtë: 

 

I. KRITERET E VEÇANTA TË KUALIFIKIMIT 

1. Kandidati/ofertuesi duhet të dorëzojë: 

a. Formularin Përmbledhës të Vetë deklarimit, sipas shtojcës 9 

b. Sigurimin e Ofertës, sipas Shtojcës 4;  

 

Argumentimi: Kërkesat e mësipërme bazohen në nenet 76, 82 dhe 83 të LPP, nenit 26, të 

VKM nr. 285, datë 19.05.2021 “Për miratimin e rregullave të prokurimit publik”. 

 

2. Kandidati/Ofertuesi duhet të dorëzojë: 

2.1. Përshtatshmëria për të kryer veprimtarinë profesionale (nëse është e aplikueshme):  

Sipas kerkesave te kritereve te shtojces 8 

 

 



 

 

Argumentimi: Kërkesa e mësipërme bazohet në nenin 77, pika 1/a dhe 2, të LPP, nenit 40,  

pika 5,  të VKM nr. 285, datë 19.05.2021 ”Për miratimin e rregullave të prokurimit publik”, i  

ndryshuar.  

 

2.2. Kapaciteti ekonomik dhe financiar:   

2.2.1. Kopje të deklaratave të xhiros vjetore, të realizuar nga Operatori Ekonomik ofertues gjatë 

3 (tre) viteve të fundit ( 2022, 2023,2024) lëshuar nga Administrata Tatimore. Kërkesa për 

plotësimin e kapaciteteve financiare konsiderohet e përmbushur nëse operatorët ekonomikë 

arrijnë vlerën e xhiros minimale, në të paktën një vit të periudhës së kërkuar nga autoriteti 

kontraktor. Në rastin e bashkimit të operatorëve ekonomikë ky kriter plotësohet nga secili anëtar 

i bashkimit në raport me përqindjen dhe/ose kushtet e pjesëmarrjes së tyre në bashkim. 

2.2.2 Operatorët ekonomikë duhet të paraqesin bilancet vjetore, për vitet financiare (2022, 

2023,2024), ku bilancet e dy viteteve të njëpasnjëshme, nuk duhet të kenë raport negativ 

ndërmjet aktivit dhe pasivit. 

Në rastin e bashkimit të operatorëve ekonomikë ky kriter plotësohet nga secili anëtar i bashkimit 

në raport me përqindjen dhe/ose kushtet e pjesëmarrjes së tyre në bashkim. 

 

Argumentimi : Kërkesa e mësipërme është përcaktuar bazuar në vlerën e fondit limit të kësaj 

procedure, si dhe bazuar në nenin 77, pika 3, e LPP, si dhe nenin 43, të VKM nr. 285, datë 

19.05.2021 “Për miratimin e rregullave të prokurimit publik”, të ndryshuar.   

Përcaktimi i vlerës së kërkuar argumentohet si më poshtë : 

Vlera e xhiros minimale vjetore që u kërkohet operatorëve ekonomikë nuk mund të tejkalojë :  

- vlerën e përllogaritur të kontratës ose lotit, në procedurat e prokurimit ndërmjet kufirit të lartë 

dhe të ulët monetar, bazuar në shkronjën “b”, të pikës 2, të nenit 43, të VKM nr. 285, datë 

19.05.2021 “Për miratimin e rregullave të prokurimit publik”. 

Përcaktimi i viteve të kërkuara për paraqitjen e vërtetimit të xhiros vjetore është bërë bazuar në 

Nenin 43, pika 1 të VKM nr. 285, datë 19.05.2021 “Për Miratimin e Rregullave të Prokurimit 

Publik” ku përcaktohet se: ”Autoriteti/enti kontraktor, për të provuar kapacitetet financiare dhe 

ekonomike, kërkon kopje të deklaratave të xhiros vjetore të realizuar nga operatori ekonomik 

dhe, sipas rastit të xhiros që mbulon kontrata, për një periudhë maksimumi deri në 3 (tre) vitet e 

fundit financiare”.  

 

2.3 Aftësitë teknike dhe profesionale:   

 

2.3.1. Operatori ekonomik duhet të paraqesë dëshmi për furnizimet e mëparshme të ngjashme, 

të kryera gjatë tr viteve të fundit nga data e shpalljes së njoftimit të kontratës, në një vlerë jo 

më të vogël  se 20 % të vlerës së fondit të limit të kësaj kontrate.  

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) për përvojën e mëparshme të realizuar me sektorin publik, operatori ekonomik duhet të 

paraqesë vërtetime të lëshuara nga një ent publik për përmbushjen me sukses të kontratës, ku 

të shënohen vlera, afati i përfundimit të kontratës ose/dhe fatura tatimore të shitjes, të 

plotësuara sipas kërkesave të legjislacionit në fuqi, ku shënohen datat, shumat dhe sasitë e 

mallrave të furnizuara, 



 

 

b) për përvojën e mëparshme të realizuar me sektorin privat, operatori ekonomik duhet të 

paraqesë fatura tatimore të shitjes, të plotësuara sipas kërkesave të legjislacionit në fuqi, dhe 

të deklaruara në organet tatimore, ku shënohen datat, shumat dhe sasitë e mallrave të 

furnizuara. 

 

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik” dhe nenit 40, pika 4, të VKM nr. 285, datë 19.05.2021 “Për 

miratimin e Rregullave të Prokurimit Publik”, dhe tek rekomandimi i nr. 1797/1 i datës 

10.03.2022. Me anë të këtij kriteri kërkohet që operatorët ekonomikë të dëshmojnë që kanë 

përvojën e nevojshme për të zbatuar kontratën, prandaj është kërkuar që furnizimet e mëparshme 

të ngjashme të jenë ne vlerën jo më pak se 20 % të vlerës së fondit limit, që është brenda vlerës 

kufi të përcaktuar në nenin e sipërcituar. 

 

2.3.2. Operatori ekonomik duhet të paraqesë: 

 

     a ) liçencë, Kodi 11.5.A.3 për tregtimin me pakicë të produkteve të mbrojtjes së bimëve”,          

          lëshuar nga QKL. 

 

Argumentimi: Kërkesa e mësipërme është përcaktuar bazuar në nenin 77, të ligjit nr. 162, datë 

23.12.2020 “Për prokurimin publik”,  nenin 40, pika 5, të VKM nr.285, datë 19.05.2021 “Për 

miratimin e Rregullave të Prokurimit Publik”. 

 

 

2.3.3.Operatori ekonomik duhet të jetë tregtues i autorizuar i torfës profesionale.Për këtë duhet       

         të paraqesë: 

a) Çertifikatë Regjistrimi të lëshuar nga Ministria e Bujqësisë dhe Zhvillimit Rural për 

torfen e importit dhe duhet të përmbushë këto specifikime: 

         1.Torfë importi (substrat me mikroelement ushqyes, paketim 70 LT). 

         2.Të jetë ambalazhuar dhe shoqëruar me fletë udhëzuesin e përdorimit përkatës. 

         3.Ambalazhi të sigurojë ruajtjen në kushte optimale dhe depërtimin e lagështirës. 

 

Argumentimi: Kërkesa në lidhje me këto certifikata është në përputhje me nenin 44, të VKM 

Nr. 285, datë 19.05.2021 “Për miratimin e rregullave të prokurimit publik”, dhe nenin 79 të Ligjit 

Nr. 162, datë 23.12.2020 “Për Prokurimin Publik si dhe  ligj nr. 105/2016 "Për mbrojtjen e bimëve", 

(ndryshuar me ligjin nr. 15/2022, datë 3.2.2022). 

        

2.3.4.Operatorët ekonomikë duhet të kenë pjesë të stafit teknik të punësuar per periudhen Prill 

2025 dhe Maj 2025 

        a) 5 (pesë) punonjës të punësuar dhe të siguruar pranë shoqërisë. 

        b) 1 (një) agronom i punësuar dhe siguruar pranë shoqërisë, me diplomë. 

        c) 1 (një) inxhinier pyjesh i punësuar dhe siguruar pranë shoqërisë, me diplomë. 

 

Argumentimi: Autoriteti Kontraktor këtë kriter e ka bazuar në nenin 77, pika 4 të Ligjit nr.162  

Datë 23.12.2020 “Për prokurimin publik” në të cilin thuhet: “Aftësia profesionale e operatorëve 

ekonomikë për të ofruar shërbimin, punën, mallin vlerësohet në lidhje me aftësitë organizative, 

reputacionin dhe besueshmërinë, përvojën e duhur, si dhe personelin e nevojshëm për të zbatuar 



 

 

kontratën, siç është përshkruar nga autoriteti ose enti kontraktor në njoftimin e objektit të 

kontratës”.  

Numri i punonjësve është përcaktuar bazuar në afatin, orët e punës  dhe pagen minimale te lejuar,  

që duhen për të përmbushur zbatimin e kontratën. Numri i punonjësve dhe qëndrueshmëria e 

tyre në punë me  Maj 2025 dhe Qershor 2025, tregon besueshmëri për autoritetin. Dëshmia e 

kërkuar për numrin e fuqisë punëtore të operatorit ekonomik e nevojshme për ekzekutimin e 

objektit të kontratës, është dokument qe vërteton kapacitetin teknik dhe profesional të operatorit, 

përsa kohë që ato janë në përpjesëtim me natyrën dhe përmasat e kontratës. Deklarimi dhe 

regjistrimi i punonjësve në regjistrin e sigurimeve është një detyrim ligjor i punëdhënësit e 

parashikuar nga Kodi i Punës, për rrjedhojë çdo dëshmi me këtë kohështrirje është dokument 

vërtetues për qëndrueshmërinë e të punësuarve dhe përvojën e tyre, për sa kohë që ato janë në 

përpjesëtim me natyrën dhe përmasat e kontratës. Punësimi i një numri të caktuar, si një nga 

kërkesat themelore të kualifikimit, përveç besueshmërisë së operatorëve ekonomik, përpiqet të 

kufizojë edhe problematikat sociale dhe shmangien e informalitetit në tregun e punës, po ashtu 

është një tregues i kualifikimit dhe eksperiencës që duhet të ketë kjo kategori e punonjësve. 

Vendosja e kriterit për një punësim te paktën 5 persona duke përfshire dhe stafin teknik, është 

në përputhje me volumin e punës, natyrën dhe terrenin ku do të kryhen punimet. Po t’i referohemi 

preventivit, specifikave teknike, afatit te punimeve është plotesisht i justifikuar numri i 

punonjësve. Kriteri për kualifikim është vendosur që t’i shërbejë autoritetit për të njohur gjendjen 

e kapaciteteve të operatorëve të cilët nëpërmjet dokumentacionit të vërtetojnë se zotërojnë, 

kapacitetet teknike dhe profesionale, personelin e nevojshëm, si dhe kapacitetet organizative, 

gjithçka në funksion të realizimit me sukses të kontratës.  

Analizat teknike jane bazuar ne VKM  nr. 629, datë 15.7.2015 “ Për miratimin e manualeve 

teknike të çmimeve të punimeve të ndërtimit dhe të analizave teknike të tyre” (Ndryshuar me 

VKM nr. 631, datë 26.10.2018).Bazuar ne kater elementet e struktures se kostos(material, 

puntori, makineri, transport). 

 

 

 2.3.5.Operatori ekonomik duhet te provoje se disponon ambient mbështetës të specializuar për          

           të magazinuar bimët (fidanishte), serë me kushte optimale dhe për të vertetuar këtë 

           operatori ekonomik duhet të paraqesë dokumentacionin që vërteton pronësinë ose   

           huapërdorjen dhe foto. 

           Malli do te qendroje i magazinuar ne ambientin perkates te disponuar nga operatori          

           ekonomik fitues deri ne momentin e perfundimit te mbjelljes per cdo artikull. 

 

 

2.3.6.Kërkohet furnizim-vendosje nga operatori ekonomik fitues në sheshet dhe rrethrrotullimet     

         e  përcaktuara nga Autoriteti Kontraktor dhe mbjellja e bimëve do të bëhet sipas kërkesës      

         së Autoritetit Kontraktor bazuar në kohën e përshtatshme për mbjelljen e secilës bimë. 

 

2.3.7.Transporti i mallrave do te kryhet nga operatori ekonomik fitues. 

 

Argumentimi:  Kërkesat e mësipërme bazohen në nenin 77 të ligjit 162/2020 "Për Prokurimin 

Publik" dhe nenit 40,të VKM-së, vendim nr.285, datë 19.5.2021 "Për miratimin e rregullave të 

Prokurimit Publik". 

 

 

NJËSIA E PROKURIMIT 


